
TIL O‘RGANISH VA 
QADRIYATLAR: AKSIOLOGIK 
YONDASHUVNING O‘RNI VA 

IMKONIYATLARI

Raxmatova Marjona Uktamovna
Qarshi davlat universiteti tayanch doktoranti

Annotatsiya: Ushbu maqolada til o‘rganish jarayonida qadriyatlarning integratsiyasi masalasi tahlil qilinadi. Xorijiy tilni 
o‘rganish nafaqat lingvistik bilimlarni o‘zlashtirish, balki madaniy, axloqiy va ijtimoiy qadriyatlarni anglash bilan ham bog‘liq. 
Maqolada aksiologik yondashuv asosida qadriyatlarni til o‘qitish jarayoniga kiritishning ahamiyati va metodlari yoritiladi. 
Shuningdek, bu yondashuvning talabalarning madaniyatlararo muloqot ko‘nikmalarini rivojlantirishdagi roli ko‘rib chiqiladi.

Kalit so‘zlar: til o‘rganish, qadriyatlar, aksiologik yondashuv, madaniyatlararo muloqot, ta’lim metodlari.
Abstract: This article examines the integration of values in the process of language learning. Learning a foreign language 
is not only about acquiring linguistic knowledge but also about understanding cultural, ethical, and social values. The 
article highlights the importance and methods of incorporating values into language teaching based on the axiological 
approach. It also explores the role of this approach in developing students’ intercultural communication skills.

Key words: language learning, values, axiological approach, intercultural communication, teaching methods.
Аннотация: В данной статье рассматривается вопрос интеграции ценностей в процесс изучения языка. Изучение 
иностранного языка связано не только с усвоением лингвистических знаний, но и с осознанием культурных, нрав-
ственных и социальных ценностей. В статье раскрывается значение и методы включения ценностей в процесс 
обучения языку на основе аксиологического подхода. Также анализируется роль данного подхода в развитии 
межкультурных коммуникационных навыков учащихся.

Ключевые слова: изучение языка, ценности, аксиологический подход, межкультурная коммуникация, методы 
обучения.

KIRISH
Til – nafaqat muloqot vositasi, balki milliy o‘zlikni ifodalovchi va madaniy merosni avlodlarga yetkazuvchi 

muhim omildir [1]. Bugungi global jamiyatda xorijiy tillarni o‘rganish nafaqat lingvistik ko‘nikmalarni shakllantirish, 
balki turli madaniyat va qadriyatlarni anglash imkoniyatini ham yaratadi. Shu sababli, til o‘qitish jarayonida aksi-
ologik yondashuv asosida qadriyatlarni integratsiya qilish muhim metodik tamoyillardan biri sifatida qaralishi 
lozim.

MAVZUGA OID ADABIYOTLAR SHARHI
Kramsch til va madaniyat o‘rtasidagi uzviy bog‘liqlikni ochib beradi. U tilni madaniyatni o‘zida mujassam 

etgan ijtimoiy hodisa sifatida ko‘radi. Mazkur asar qadriyatlarning til orqali qanday uzatilishini tushuntirishda 
muhim nazariy manba hisoblanadi. Uning fikriga ko‘ra, til o‘rganishda madaniyatlararo kompetensiya asosiy 
rol o‘ynaydi [6]. Tomlinson o‘quv materiallarini ishlab chiqishda estetik va axloqiy jihatlarni hisobga olish zarur
ligini ta’kidlaydi. U qadriyatlar bilan boyitilgan materiallarning o‘quvchilarda tilga nisbatan ijobiy munosabat 
va motivatsiyani oshirishini isbotlaydi. Ushbu fikrlar maqoladagi qadriyatlar integratsiyasining samaradorligini 
asoslashda xizmat qiladi [7].

Lantolf J. P. va Thorne S. L. (2006). Sociocultural Theory and the Genesis of Second Language Develop-
ment – bu asar sotsiomadaniy yondashuv asosida til o‘rganish jarayonini tahlil qiladi. Vygotskiy asos solgan 
ushbu nazariya o‘quvchilarning ijtimoiy muhit va madaniy qadriyatlar ta’sirida rivojlanishini ko‘rsatadi. Maqolada 
til o‘rganish jarayonida qadriyatlarning ijtimoiy va psixologik ta’sirini tushuntirishda ushbu asar nazariy asos 
bo‘lib xizmat qiladi [8].

TADQIQOT METODOLOGIYASI
Til va madaniyat o‘zaro chambarchas bog‘liq bo‘lib, birini ikkinchisiz tasavvur qilish qiyin. Har bir til o‘ziga 

xos qadriyatlarni, an’analarni va dunyoqarashni aks ettiradi [3]. Xorijiy tilni o‘rganish jarayonida:
•	 madaniy qadriyatlar – xalqning tarixiy merosi, odatlari va an’analari til orqali o‘rganiladi;
•	 axloqiy qadriyatlar – muloqot etiketiga rioya qilish, hurmat va empatiya kabi fazilatlar shakllanadi;
•	 estetik qadriyatlar – san’at va adabiyot orqali tilning go‘zalligini tushunish imkoniyati yaratiladi;
•	 ijtimoiy qadriyatlar – jamiyatga moslashish va kommunikativ moslashuvchanlik rivojlanadi. 

Bu jihatlar til o‘rganuvchilarga nafaqat lingvistik bilimlar, balki ijtimoiy-madaniy kompetensiyalarni ham 
shakllantirish imkonini beradi. 

Til o‘qitish jarayonida qadriyatlarni samarali integratsiya qilish uchun quyidagi metodlardan foydalanish 
mumkin:
•	 madaniy taqqoslash usuli – talabalar o‘z madaniyati va o‘rganilayotgan til madaniyatini taqqoslash orqali 

universal va milliy qadriyatlarni tahlil qiladilar;
•	 qadriyatlarni anglash, taqqoslash, solishtirish – til o‘rganish jarayonida turli madaniyatlarning qadriyatlarini 

anglab, ularni taqqoslash orqali shaxsiy pozitsiyalarini shakllantiradilar;
•	 badiiy matnlardan foydalanish – adabiyot va san’at asarlari orqali madaniyat va qadriyatlarni yanada 

chuqurroq o‘rganishadi;
•	 rol o‘ynash va interfaol mashg‘ulotlar – real hayotiy vaziyatlarni modellashtirish orqali muayyan til muhitiga 

moslashishni o‘rganadilar;
•	 loyiha metodlari – talabalar mustaqil tadqiqot olib borib, o‘rganilayotgan til bilan bog‘liq qadriyatlarni chuqur 

o‘rganadilar.
Qadriyatlarni til o‘qitish jarayoniga integratsiya qilish til o‘rganishga bo‘lgan motivatsiyani oshiradi. Bundan 

tashqari, ular o‘z madaniyati va o‘rganilayotgan til madaniyatini hurmat qilishni o‘rganadilar, muloqotda ijtimoiy 
va axloqiy qadriyatlarga e’tibor qaratishni shakllantiradilar hamda globallashuv sharoitida turli madaniyat vakil-
lari bilan samarali muloqot qilish ko‘nikmalarini rivojlantiradilar [4]. Til o‘rganish jarayonida qadriyatlar integratsi-
yasi nafaqat lingvistik bilimlarni chuqurlashtirishga, balki shaxsiy va madaniy kompetensiyalarni rivojlantirishga 
ham xizmat qiladi. Shu sababli, xorijiy tillarni o‘qitishda aksiologik yondashuv asosida ishlab chiqilgan metod va 
dasturlarni joriy etish muhim ahamiyat kasb etadi [5]. 

Qadriyatlarni til o‘qitish jarayoniga integratsiya qilish madaniyatlararo muloqot kompetensiyasini, tilga 
nisbatan ijobiy munosabat shakllantirishni, muloqot etiketi va odob-axloq me’yorlarini o‘zlashtirishni hamda 
empatiya va bag‘rikenglikni rivojlantirishni ta’minlaydi. Qadriyatlarni til o‘qitish jarayoniga samarali integratsiya 
qilish uchun:
•	 badiiy adabiyot va matnlar – hikoyalar, ertaklar, romanlar orqali o‘rganilayotgan til madaniyatidagi asosiy 

qadriyatlarni ochib berish;
•	 kino va videomateriallar – turli millat vakillari orasidagi muloqotni aks ettiruvchi filmlar orqali madaniyat-

lararo tafovutlarni tushuntirish;
•	 ommaviy axborot vositalari – xorijiy tillardagi gazeta va jurnal maqolalari orqali ijtimoiy qadriyatlarni 

o‘rganish;
•	 madaniy tadbirlar va festivallar – til o‘rganayotgan shaxslarga o‘rganilayotgan tilga oid milliy an’analar va 

urf-odatlar bilan tanishish imkoniyatini yaratish;
•	 virtual muhit va texnologiyalar – onlayn kurslar, interfaol ilovalar orqali qadriyatlarni o‘rganish imkonini 

kengaytirish kabi resurslardan foydalanish mumkin.

TAHLIL VA NATIJALAR
Ta’limda aksiologik yondashuv shaxsni har tomonlama rivojlantirish, uning ichki dunyosi, qarashlari va 

qadriyatlarini tarbiyalashga yo‘naltirilgan. Aksiologik yondashuv quyidagilarni ta’minlaydi:

•	 o‘quvchining shaxsiy qadriyatlarini shakllantirish, ya’ni o‘zligini anglash va rivojlantirish;

•	 qadriyatlar orqali mazmunli til o‘rganish, ya’ni o‘rganilgan til ortida turgan ma’naviy mazmunni tushunish;

•	 o‘quvchi va o‘qituvchi o‘rtasida madaniy hamda ijtimoiy ko‘prik qurish.

Aksiologik yondashuv asosida til darslarini loyihalash bosqichlari o‘qituvchilarga darsni samarali tashkil-
lashtirishda yordam beradi:

•	 qadriyatlarni tanlash – darsda aks ettiriladigan qadriyatlar milliy va umuminsoniy bo‘lishi kerak (masalan, 
tinchlik, mehr-oqibat, halollik, hurmat, ijtimoiy mas’uliyat);

•	 mazmun tanlash – til materiali (matnlar, suhbatlar, mavzular) ushbu qadriyatlar bilan uyg‘unlashtiriladi;

•	 faoliyat turlarini tanlash – o‘quvchilarni qadriyatlar ustida fikrlashga, taqqoslashga, bahs qilishga unday-
digan mashg‘ulotlar (rol o‘ynash, muammoli vaziyatlar, madaniy taqqoslash);

•	 refleksiya – dars oxirida o‘quvchilar o‘rgangan til materiali asosida qadriyatlar bo‘yicha o‘z munosabatlarini 
bildiradilar.

O‘quvchilarning madaniyatlararo tafakkuri yetarli emas, shu sababli darslarda ko‘proq taqqoslash va 
muloqot asosidagi mashg‘ulotlar kiritish lozim. 

Qadriyatlarni noto‘g‘ri tushunish ham noto‘g‘ri vaziyatlarga olib kelishi mumkin. Qadriyatlar tushunchasini 
oddiy va amaliy misollar orqali tushuntirish talabalar hamda o‘qituvchi o‘rtasidagi munosabatni mustahkamlaydi. 
Agar dars materiallari qadriyatlar bilan bog‘liq bo‘lmasa, o‘quv dasturini qayta ko‘rib chiqish, mos materiallarni 
tanlash yoki ishlab chiqish zarur. Til va madaniyat o‘rtasidagi tafovutlar ziddiyat keltirishi mumkin. Bunday 
vaziyatni o‘qituvchi oldindan ko‘ra bilishi va mos yechimlarni tayyorlab qo‘yishi maqsadga muvofiq, shu orqali 
bag‘rikenglik va hurmat asosidagi muloqot ko‘nikmalarini rivojlantirish mumkin.

XULOSA
Qadriyatlarni til o‘qitish jarayoniga integratsiya qilish zamonaviy pedagogikaning dolzarb masalalaridan biri 

bo‘lib, bu yondashuv o‘rganuvchilarning nafaqat lingvistik kompetensiyasini, balki madaniy va axloqiy qarash-
larini shakllantirishga ham xizmat qiladi. Shu sababli, kelajakda yangi innovatsion metodlarni ishlab chiqish, 
o‘quv dasturlarini qadriyatlar asosida takomillashtirish hamda o‘quv jarayonida madaniyatlararo kompetensi-
yani rivojlantirishga e’tibor qaratish lozim.

8.	 Lantolf, J. P., & Thorne, S. L. (2006). Sociocultural Theory and the Genesis of Second Language Development. Oxford: 

Oxford University Press.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

